
Lënda: Kërkesë për ndryshimin e kohëzgjatjes së mandatit të këshillit të prindërve dhe të 

kryetarit të këshillit të prindërve në shkolla. 

 

E nderuar zonja Ministre e Arsimit dhe Sportit, 

Në shumë prej shkollave publike aktiviteti i këshillave të prindërve në një pjesë të madhe të vitit 

është i limituar dhe me mungesë të organizimit. Ndër vite kjo problematikë ka sjellë pasoja si: 

- Mungesën apo mos funksionimin e komunitetit të prindërve në shkolla. 

- Uljen e numrit të aktivitete të ndërmarra nga këshillat e prindërve në dobi të fëmijëve 

dhe shkollave. 

- Mos pjesëmarrjen e komunitetit të prindërve në financimin e aktiviteteve. Etj. 

Për të adresuar këto probleme Këshilli i Prindërve Tiranë ka ngritur një komitet pune permanent 

që ka si objektiv përmirësimin e funksionimit të këshillave të prindërve në shkollat tona.  

Ndër problemet kryesore që ne kemi identifikuar është koha e shkurtër (1 vit) e mandatit të 

këshillit të prindërve dhe e kryetarit të këshillit të prindërve në shkolla. 

Puna e këshillit të prindërve dhe e kryetarit të këshillit të prindërve në shkolla kërkon një 

akumulim të madh njohurish, njohjen e institucionit, aktorëve, mënyrës së organizimit, 

rregulloreve dhe procedurave përkatëse. Ne mendojmë se zgjatja e mandatit të këshillit të 

prindërve dhe e kryetarit të këshillit të prindërve në shkollat publike nga një vit aktualisht në dy 

vjet do ti jepte mundësi prindërve që do ta marrin përsipër këtë detyrë që pavarësisht 

mungesës së eksperiencës, të mund të akumulojnë eksperiencë dhe të rrisin performancën e 

këshillave në tremestrin e fundit dhe vitin e dytë të mandatit të tyre.  

Aktualisht, në shumë prej shkollave organizimi i zgjedhjeve dhe konstituimi i këshillave të 

prindërve merr disa javë. Në mungesë të informacionit dhe eksperiencës, kryetarët e rinj të 



këshillave të prindërve e kanë të pamundur të orientohen dhe të fillojnë menjëherë me 

organizimin e punës. Kjo bën që shumica e muajve në shkolla të kalojnë pa aktivitete nga 

prindërit dhe fundi i vitit shkollor të rikthejë çdo gjë nga fillimi. 

 

Për të rregulluar këtë problematikë Këshilli i Prindërve Tiranë rekomandon:  

1- zgjatjen e mandatit të këshillit të prindërve dhe të kryetarit të këshillit të prindërve të 

shkollave nga 1 vit aktualisht në 2 vjet. 

Për këtë ne sugjerojmë ndryshimin e pikave të mëposhtme: 

o Pika 8 dhe 9 të nenit 89 të URDHËRIT Nr. 31, datë 28.1.2020, PËR MIRATIMIN E 

RREGULLORES PËR FUNKSIONIMIN E INSTITUCIONEVE ARSIMORE 

PARAUNIVERSITARE NË REPUBLIKËN E SHQIPËRISË. 

 

2- zgjatjen e mandatit të këshillit të prindërve dhe të kryetarit të këshillit të prindërve të 

klasave nga 1 vit aktualisht në 2 vjet. 

 

- Për këtë ne sugjerojmë ndryshimin e pikave të mëposhtme: 

o Pika 2 e nenit 92 të URDHËRIT Nr. 31, datë 28.1.2020, PËR MIRATIMIN E 

RREGULLORES PËR FUNKSIONIMIN E INSTITUCIONEVE ARSIMORE 

PARAUNIVERSITARE NË REPUBLIKËN E SHQIPËRISË. 

 

Këshilli i Prindërve Tiranë është i gatshëm të bashkëpunojë me Ministrinë e Arsimit dhe Sportit 

për zbatimin e këtij rekomandimi, mundësisht para fillimit të vitit të ri shkollor 2025-2026. 

Në pritje të përgjigjes tuaj. 

Me respekt, 

Përfaqësuesi i Këshillit të Prindërve Tiranë 

Benard Shehu 

 


